
				এই পাতাটির মুদ্রণ সংশোধন করা প্রয়োজন। 
Yby যাত্রাবদল
-আহা সামটা মানপুর থেকে কে একজন যদু চক্কোতি, না, কি নাম—- একখান ছইএ গাড়ী পুরে বাড়ির লোক নিয়ে এসেচে মেলা দেখতে। ছেলেমেয়ে, বৌ ঝি, সে একেবারে গাড়ী বোঝাই । বাওড়ের ধারেব তালতলায় গাড়ী রেখে সেখানেই সব রোধে খায়-দায়, থাকে। দু-দিন পবে রাত পোয়ালে বাড়ি ফিরবে, রাত্রিরেই ধরল। তাদের একটা ন-বছরের মেয়েকে কলেরায় । কোথায় ডাক্তার, কোথায় ওষুধ, সকাল দশটায়, সেটা গেল তো ধরল। তার মাকে । রাত আটটায় মা গেল তো ধরল বড় ছেলের বীেকে । তখন এদিকেও রোগ জেকে উঠেচে, কে কাকে দ্যাখে-তারপর সে যা কাণ্ড । এক-একটা ক’রে মরে, আর পাশেই বঁওড়ের জলে ফেলো-আদ্ধেক গাড়ী খালি হয়ে গেল । ব্ৰাহ্মণের যা সৰ্ব্বনাশ ঘটল আমাদের চোখের সামনে, উঃ !
কাক ভূষি.মালের ব্যবসা করেন। প্ৰায় চল্লিশ মণ সোনামুগা মেলায় বিক্রীর জন্য নিয়ে গিয়েছিলেন, মণ বারো, না তেরো কাটাতে পেরেছিলেন, বাকী গরুর গাড়ীতে ফিরে আসচে, কাল সকাল নাগাৎ পৌছুবে । গাড়ীতে আছে আমাদের আড়তের সরকার হরিবিলাস মান্না |
খেয়ে কাকা উঠে যাবার একটু পরেই কাকার ছোট মেয়ে মনু একটা কলাইকরা পেয়ালা রান্নাঘরে নিয়ে এসে বল্পে, এই দ্ব্যাখো জ্যাঠাই-মা, বাবা এনেছেন, কাল আমি এতে চা খাব কিন্তু । হাতে তুলে সকলকে দেখিয়ে বল্লে-বেশ, কেমন, না ? মেলায় তিন আনা দরে কেনা
এই প্ৰথম আমি দেখলুম। পেয়ালাটা।
সে আজ চার বছরের কথা হবে ।
তারপর বছর দুই কেটে গেল। আমি কাজ শিখে এখন টিউব ওয়েলের ব্যবসা করি । ডিষ্ট্রীক্ট বোর্ড লোকাল বোর্ডের কাজ সংগ্ৰহ করবার জন্যে এখানে ওখানে

